
REGLUR
um breytingu (20) á reglum fyrir Háskóla Íslands nr. 458/2000.

1. gr.
Upptalning á starfsnefndum háskólaráðs í 1. málsl. 11. gr. reglnanna breytist og verður

svohljóðandi: Á vegum háskólaráðs og rektors starfa eftirtaldar nefndir: fjármálanefnd,
kennslumálanefnd, vísindanefnd, jafnréttisnefnd, markaðs- og samskiptanefnd og samráðs-
nefnd háskólaráðs um kjaramál.

2. gr.
Ákvæði 5. mgr. 46. gr. breytast og verða svohljóðandi:
Undanþága frá inntökuskilyrðum 1. og 2. mgr., sem veitt er á grundvelli 3. mgr., veitir

einungis leyfi til nýskrásetningar í það nám sem umsækjandi hyggst stunda og á því háskóla-
ári. Veitt undanþága gildir þó áfram þegar stúdent sem stundar námið í samræmi við reglur
háskólans, skráir sig í námskeið við árlega skráningu. Óski stúdent, sem fengið hefur leyfi til
að stunda nám í einni námsgrein á grundvelli undanþágu, eftir því að stunda nám í annarri
grein, verður hann að sækja um sérstaka undanþágu til þess, og gildir það jafnt þótt námið sé
innan sömu deildar. Sama gildir ef stúdent gerir hlé á námi sínu um eins árs skeið eða lengur.

3. gr.
Töluliðir 1, 2.1 og 2.2 í upptalningu lærdómstitla í 1. mgr. 54. gr. breytast og verða

svohljóðandi:
1 Baccalaureus artium og Baccalaureus scientiarum, B.A./B.S., 3-4 ár eftir greinum.
2.1 Meistarapróf, Magister artium, Magister scientiarum, Magister paedagogiae, Master

of Public Administration, Master of Laws, Master of Social Work, Master of Library
and Information Science, Master of Health Informatics og Magister juris
M.A./M.S./M.Paed./MPA/LL.M./MSW/MLIS/MHI/Mag.jur., 2 ár að jafnaði að
loknu B.A./B.S. eða sambærilegu námi, eða samkvæmt því sem nánar er tilgreint í
sérreglum deildar um námið, eða reglum settum af háskólaráði um þverfaglegt nám á
meistarastigi.

2.2 Kandídatspróf, candidatus theologiae (cand. theol.), candidatus medicinae (cand.
med.), candidatus pharmaciae (cand. pharm.), candidatus oeconomiae (cand. oecon.),
candidatus obstetriciorum (cand. obst.), candidatus odontologiae (cand. odont.),
candidatus psychologiae (cand. psych.), 4-6 ár eftir greinum.

4. gr.
Í stað orðsins „heimspekideild“ hvarvetna í 1. mgr. 3. gr., 12. gr., 5. mgr. 53. gr. og XIV.

kafla reglnanna kemur: hugvísindadeild.
Heiti XIV. kafla breytist og verður: Hugvísindadeild.

5. gr.
Eftirfarandi breytingar verða á XII. kafla reglnanna, sem fjallar um nám við lagadeild:
1. Ákvæði 1. mgr. 91. gr. breytast og verða svohljóðandi:

Lagadeild veitir kennslu til B.A.-prófs og meistaraprófs í lögfræði, sbr. 6. mgr.
Meistarapróf í lögfræði er jafngildi embættis- eða kandídatsprófs. Sá sem hefur lokið
meistaraprófi við lagadeild ber próftitilinn magister juris (mag. jur.)

2. Ákvæði 2. mgr. 91. gr. breytast og verða svohljóðandi:
Kennsla fer fram í námsgreinum sem metnar eru til námseininga. Nám í lögfræði til
B.A.-prófs jafngildir 90 einingum. Nám í lögfræði til meistaraprófs jafngildir 150
einingum, þ.e. 60 einingum í framhaldsnámi að loknu B.A.-prófi.

3. Ákvæði 4. mgr. 91. gr. breytast og verða svohljóðandi:
Framhaldsnám í lögfræði til meistaraprófs er fólgið í því, að stúdent skal ljúka náms-
greinum sem jafngilda alls 45 einingum, auk þess sem hann skal standa skil á meist-
araritgerð eða öðru lokaverkefni sem metið er til 15 eininga.

4. Ákvæði 6. mgr. 91. gr. breytast og verða svohljóðandi:
Lagadeild setur nánari reglur um nám við lagadeild, þ. á m. um B.A.-nám og fram-
haldsnám í lögfræði.

5. Ákvæði 4. mgr. 92. gr. breytast og verða svohljóðandi:
Próf í inngangi að lögfræði skal haldið á miðju kennslutímabili á haustmisseri, en
próf í öllum öðrum námsgreinum til B.A.-prófs skulu haldin í lok kennslutímabils.
Sjúkra- og upptökupróf í inngangi að lögfræði og almennri lögfræði skulu eingöngu
haldin á vorpróftímabili, en ekki á sumarpróftímabili. Önnur sjúkra- og upptökupróf
skulu haldin á sumarpróftímabili og um þau fer að öðru leyti eftir ákvæðum 56. gr.
þessara reglna.

6. Ákvæði 6. mgr. 92. gr. breytast og verða svohljóðandi:
Stúdent er ekki heimilt að gangast oftar en fjórum sinnum undir sama próf í náms-
greinum í B.A.-námi. Falli stúdent fjórum sinnum á prófi í sömu námsgrein í B.A.-
námi, er hann fallinn úr lagadeild.

7. Ákvæði 1. mgr. 93. gr. breytast og verða svohljóðandi:
Stúdent skal hafa lokið B.A.-prófi í lögfræði frá lagadeild Háskóla Íslands áður en
hann hefur framhaldsnám í lögfræði til meistaraprófs. Lagadeild getur heimilað að
stúdent, sem lokið hefur sambærilegu prófi frá öðrum háskóla, hefji framhaldsnám
við deildina til meistaraprófs.

8. Ákvæði 5. mgr. 93. gr. breytast og verða svohljóðandi:
Til að standast próf í framhaldsnámi í lögfræði verður stúdent að hljóta minnst ein-
kunnina 6,0 í öllum námsgreinum, hverri um sig, og einnig fyrir meistararitgerð (eða
annað lokaverkefni). Lokaeinkunn til meistaraprófs í lögfræði skal reiknuð sem vegið
meðaltal einkunna úr einstökum námsgreinum í framhaldsnámi.

9. Ákvæði 7. mgr. 93. gr. breytast og verða svohljóðandi:
Stúdent skal hafa lokið meistaraprófi í lögfræði eigi síðar en á því almanaksári þegar
fjögur ár eru liðin frá innritun hans í framhaldsnám við lagadeild. Lagadeild getur
veitt undanþágu frá þessu ákvæði um tímamörk ef veikindi eða aðrar vítaleysis-
ástæður koma til.

6. gr.
Eftirfarandi breytingar verða á XIV. kafla reglnanna, sem fjallar um nám við hug-

vísindadeild:
1. Við upptalningu á kennslugreinum deildarinnar í fyrsta lið 1. mgr. 101. gr. bætist:

íslenska fyrir erlenda stúdenta.
2. Fimmti liður 1. mgr. 101. gr. fellur niður.
3. Síðasti málsliður 1. mgr. 102. gr. fellur niður.
4. Yfirskrift 103. gr. breytist og verður: B.A.-próf.
5. Önnur málsgrein 103. gr. fellur niður.
6. Ákvæði 3. mgr. 103. gr. breytast og verða svohljóðandi:

Erlendir stúdentar sem stunda nám í íslensku fyrir erlenda stúdenta og hafa þegar
nokkra þekkingu á íslensku geta uppfyllt námskröfur fyrsta árs með því að ljúka
prófum fyrsta árs við upphaf haustmisseris ár hvert.

7. gr.
Lokamálsgrein ákvæða til bráðabirgða, sbr. 12. gr. reglna nr. 362/2004, breytast og verða

svohljóðandi:
Ákvæði 119. gr. reglna þessara um að lágmarkseinkunn í raunvísindadeild skuli vera 5,0

(sbr. og 10. gr. reglna nr. 362/2004) gilda frá og með haustmisseri 2004 fyrir þá stúdenta sem
skrá sig nýskrásetningu háskólaárið 2004 – 2005 eða síðar. Fyrir þá stúdenta sem skráðir voru
til náms við deildina háskólaárið 2003 – 2004 gildir áfram lágmarkseinkunnin 4,0 í hverri
prófgrein og lágmarksmeðaleinkunnin 5,50 í hverjum prófflokki, þ.e. tveimur misserisprófum
sama kennsluárs. Heimilt er raunvísindadeild að fallast á beiðni stúdents um að nýrri reglur
gildi um nám hans.

8. gr.
Reglur þessar, sem háskólaráð hefur sett á grundvelli laga um Háskóla Íslands nr.

41/1999, á grundvelli tillagna háskóladeilda hvað varðar 3. - 7. gr., öðlast þegar gildi.

Háskóla Íslands, 15. nóvember 2004.

Páll Skúlason.
Þórður Kristinsson.


